
RESUMEN

Este estudio profundiza en los conceptos de paisaje 
literario y posliteratura (Santos Unamuno, 2018) y 
ofrece ejemplos del paradigma posliterario, dentro del 
sistema literario vasco. Se expondrán ejemplos del 
fenómeno de la venalización y tres estrategias que lo 
componen, y también se ofrecerán ejemplos de ellos: 
emplotment, eponimia y esloganización.

PALABRAS CLAVE

literatura vasca; paisaje literario; postliteratura; venali-
zación

LABURPENA

Ikerketa honek paisaia literarioaren eta posliteraturaren 
kontzeptuetan sakontzen du (Santos Unamuno, 2018), 
eta paradigma posliterarioaren adibideak eskaintzen 
ditu, euskal literatur sistemaren barruan. Benalizazio 
fenomenoaren adibideak eta hura osatzen duten hiru 
estrategia azalduko dira eta baita haien adibideak es-
kaini ere: emplotment, eponimia eta esloganizazioa.

GAKO-HITZAK

zioa, euskal literatura.

ABSTRACT

The present research delves into the concepts of 
literary landscape and posliterature (Santos Unamuno, 
2018), and offers examples of the posliterary paradigm 
by explaining and offering examples within the Basque 
literary system. The phenomenon named venalization 
shall be explained together with three strategies that 
constitute it: emplotment, eponymy and esloganizazioa.

KEY WORDS

post-literature, literary landscape, venalization, banali-

Artikulu honek posliteraturaren kontzeptua zabaltzea du helburu, izan ere, egun, 

literatura bera testua ez diren elementu ezberdinen bidez, eta beraz testutik haratago, 

transmititzen da eta fenomeno horrek posliteratura izena hartzen du (Santos Unamuno, 

2018). Hau da, sarritan literaturarekiko kontaktua ez da testuaren bitartekaritzaren 

bidez ematen baizik eta testutik sortu diren bigarren ordeneko produktuen bitartez, 

adibidez Harry Potter-en merchandising-a. Haatik artikulu honek Santos Unamunoren 

kontzeptualizazioa izango du oinarri. Ondorioz, alde batetik, paisaia literarioa (Santos 

Unamuno, 2025) edo, nahiago bada, paisaia posliterarioa definituko da, posliteraturaren 

adibide dena, eta bestetik, posliteraturaren barruan ageri diren hainbat erregimen edo 

adibide desberdin azalduko dira eta horien artean, erregimen benalizatzailearen adibideak 

emango dira, bai mundu mailako arte eta literaturan zein euskal kulturan. Horretarako, 

eponimia, emplotment-a eta esloganizazioa estrategiak definituko dira, bai eta haien 

adibideak eman ere.

1. SARRERA

2. PAISAIA LITERARIOA Lehenik eta behin, paisaia literarioa zer den ulertzeko, literatura tresna eta ondasun gisa 

existitzen dela aitortzea beharrezkoa da, berez horiek osatzen dute paisaia literarioa. Even 

Zohar irakaslearen arabera (1999) literatura ondasun multzo bat da eta kultura aberatsa 

edukitzeko balio du eta tresna gisa, ideologia eta balioak transmititzeko ere balio du.

Bestalde, Santos-Unamunok (2018) dio literatura tresna eta literatura ondasuna 

kontzeptuak loturik dauden elementuak direla. Eta Even-Zoharren hipotesiari jarraituz, 

historian zehar literatura ondare modura ulertu dela dio, hau da, tresna bilakatzen den 

ondasun multzo gisa. Kontzeptualizazio horren arabera, ondare kulturalak fisikoak 

(materialak) edo ez-materialak (semiotikoak) dira eta balio bat ematen zaie, pertsonen 

arabera eta denboraren poderioz aldatzen joan daitekeena. Egun, literaturak oraindik ere 

tresna bezala funtzionatzen du eta hori dauden artxibo posliterarioak aztertuz antzeman 

daiteke.

Paisaia literarioaren definizioa zehazteko, ingurunean agertzen diren ikurren multzoa 

(irudien, testuen, audioen, etab.) dela esan daiteke. Ikur horiek literaturaren unibertsoarekin 

lotura zuzena dute, edozein hizkuntzatan ekoitzita egon daitezke eta agente pribatu, 

instituzionalek edo hibridoek sortu ditzakete. Horrez gain, paisaia literarioak ikur 

desberdinak ditu, unibertso literario anitzetan ikur desberdinak antolatu eta horiei zentzua 

ematen dieten espaziozko elementuak:
	e Testuak / irudiak / ikus-entzunezkoak

	e Ikusgarriak / entzungarriak

	e Finkoak / mugikorrak / erdipublikoak

	e Barruko espazioak / kanpokoak

	e Espazio publikoak / pribatuak / erdipublikoak

	e Eragile instituzionalak / pribatuak/ publikoak pribatuak

	e Iraunkorrak / aldi baterakoak / iragankorrak

Paisaia literarioak bestalde, paisaia linguistikoarekin du harremana, hau da, 

ingurunean agertzen diren hizkuntza erreferentziekin (kaleko kartelak, seinaleak, etab.). 

Bata bestearengandik hurbil dauden kontzeptuak izan arren, badaude desberdintasun 

batzuk: haien artean paisaia literarioa askoz ere kontzienteagoa da eta linguistikoa 

baino planifikatuagoa dago. Paisaia literarioak bitartekaritza politiko eta kulturalerako 

mekanismo gisa funtzionatzen du, eta hainbat praktika literariori esanahia ematen 

dien egitura da. Paisaian bertan dauden praktiken formatu materialak, fisikoak edo 

digitalak, eta publikoak edo pribatuak izan daitezke, kanpo edo barne espazioetan 

aurkitu daitezke, eta iraunkorrak izan daitezke edo ez. Era berean, eragin nabarmena du 

kulturaren eta identitate nazionalen garapenean. Gainera, paisaia literarioak, ingurunean 

literatura irudikatzeari egiten dio erreferentzia, non espazioak esanahi sinbolikoak eta 

kulturalak hartzen dituen (kasu honetan, komunitate baten nortasuna eta emozioak 

islatu daitezke).

Santos Unamunoren (2018) hitzetan paisaia literarioa da literaturak indar kanoniko 

edo kanonizatzaileen babes mota desberdinak jaso izanaren aztarna. Indar kanonikoen 

eragin hori hiru erregimenetan eman ohi da: sakralizatzailea, banalizatzailea eta 

benalizatzailea.

Erregimen sakralizatzailea, paisaia literarioari sakontasun maila ematen diona 

da eta literaturari loturiko giza esperientzia sakonenak barne hartzen ditu. Testuak 

edo autoreak sakratu (kanoniko) bihurtzeko, prozesu sakralizatzailearen bidez egiten 

da. Erregimen honetan, figura literario bat santu bihurtu daiteke, bere testuen eragin 

literariotik haratago, bere pertsonak eta biografiak eragina izanik nazio-eraikuntza 

prozesuetan.

Erregimen banalizatzaileak ez du sakontasunik eta banalizazioaren kategorian 

sortzen den paisaia literarioa nahiko azalekoa izan ohi da. Erregimen honetan, paisaia 

literarioko testu eta elementuak ohiko eta arrunt bihurtzen dira, literaturak ematen dien 

prestigioaren berezitasuna galduz. Banalizazioa azaltzeko ohiko ibilbidea litzateke 

behin autore jakin bat sinbolo bihurtu eta gero (sakralizazioaren bitartez, adibidez) 

ekintza desberdinen bitartez herritarren inguruan ohiko elementu bihurtzea, kulturaren 

eta egunerokotasunaren ikur bihurtu arte, dela egunerokotasunean agertzen den ikur 

bat delako, dela espazio publiko desberdinetan autorea edo bere testuak irudikatzen 

direlako.

Erregimen benalizatzailea merkataritza helburuetarako erabiltzen da eta paisaia 

horren parte diren testu eta elementuak produktuak saltzeko edo turismoa sustatzeko 

sortuak dira. Helburu komertzialak ditu, produktu kultural erakargarriak erabiltzen baitira 

marketing modura erabiltzeko, adibidez edalontzi edo poltsetan autore baten aipua 

eslogan modura erabiltzea edo autore baten aurpegiarekin kamisetak saltzea.

Kalean identifikatu diren eta erregimen hauen, baina batez ere erregimen 

benalizatzailearen menpean sorturiko objektu eta testuen gordailuari artxibategi 

posliterarioa deritzo.

3. ARTXIBATEGI 
POSLITERARIOA

Artxibategi posliterarioa ikuspegi kritiko batetik artxibatu, kontserbatu eta ondoren 

aztertzen diren literatura-lanen bilduma gisa defini daiteke. Helburua ez da soilik testuak 

gordetzea, baizik eta literatura-memoria aktibo bat eraikitzea, lanak haien testuinguruarekin 

eta orainarekin zer nolako hartu-emanetan dauden ulertzeko aukera ematen duena. 

Azterketa eta kontserbazio lan horren adibide esanguratsua Literatura & Cía ekimena 

da, Extremadurako Unibertsitateko CALIBRAM ikerketa-taldeak sustatua, Euskal Herriko 

Unibertsitatearen (UPV/EHU) laguntzarekin. Proiektu honek herritarren parte-hartzea 

du helburu, eta, horrez gain, literatura paisaia interpretatzea eta gordetzea du xede. 

Horretarako, sarbide publikoko datu-base bat garatu da, Branding the Canon (“Branding 

the canon”, 2025) izenarekin, hainbat literatura lanen inguruko ikerketa eta testuinguruari 

buruzko informaziorako sarbidea errazteko. Canon deritzon hori (Kanona), balio estetiko 



254 Sancho el Sabio, 48 (2025) (250-257)

edo kulturalagatik literatura tradizioaren barruan hautatu eta aintzatetsi diren testuen 

multzoa da eta zentzu horretan, artxibategi honek kanonarekin zerikusia duten elementu 

posliterarioak batzen ditu. Erabilera posliterario horrek, eta ondorioz, baita artxibategi 

horrek ere, erregimen posliterarioak (goian aipaturiko sakralizatzaile, banalizatzaile eta 

benalizatzaileak) ditu oinarri, elementu literarioak lortzen duen helburuaren arabera. Eta 

era berean, hori egiteko moduaren arabera, hainbat geruzatan banatua dago: estiloak 

(coola, popa, cutea, etab.), estrategiak (esloganizazioa, emplotment-a figurazioa, etab.) 

eta baita hori egiteko moduak ere (idolizazioa, ludikoa, parodikoa). Horrela lortzen da 

datu-base hori eraikitzea, eta sortutako ezagutza antolatzea eta aurkeztea.

Panorama internazionalean badira hemen aipagai dugun benalizazioaren adibide 

ugari, esate baterako Virginia Woolfen esaldi famatuez apainduriko edalontziak, edo 

autore famatuen pin edo kamisetak. Euskal munduan ere badago halakorik eta hurrengo 

ataletan benalizazioaren estrategiak azaltzeaz gain euskal literaturan existitzen diren 

adibideak aipatuko dira euskal posliteraturaren zantzuak badaudela frogatzeko.

3.1. Emplotmenta
emplotment-a testu-formazio prozedura bat da, eta bertan egile kanonikoak pertsonaia 

gisa txertatzen dira istorio edo argumentu batean, ez nahitaez fikziozkoa. Izan ere, literatura-

egilea aurkezten duen testu horren narratibari dagokionez, ez du garrantzirik fikziozkoa 

edo ez-fikziozkoa den. Honako estrategia hau erabilera posliterarioaren barnean kokatzen 

da, eta emplotment fenomenoa kanonizazio literarioko erregimen sistema guztietan aurki 

daiteke, baina aldatu egin daiteke testuinguru kulturalen eta denboraren arabera.

Euskal literaturan, “Xalbadorren heriotzean” Xabier Letek 1978an argitaratuko kanta 

dugu exenplu, izan ere, Xalbador kantaren narrazioaren barruan txertatua agertzen da. 

Bigarren mailako emplotment-a dagokionez, testu biografiko eta film biografikoetan ere 

aurkitzen dira adibideak, hala nola, fikzioa erabiltzen duten autore baten bizitza edo haren 

bizitzaren fikzionalizazio bat irudikatzeko filmak ere badaude, esaterako “Shakespeare in 

Love” (1998, John Madden) eta “Neruda” (2016, Pablo Larraín).

Emplotment-ak historian zehar aldatu egiten dira, historiarekiko lotura estua dutelako. 

Garaiaren egoeraren arabera literaturaren gaineko ideiak eta autoreak testuinguru 

kulturalean duen eragina aldatzen direlako, eta horrek kanonean eragina du, bertatik sartu 

eta ateratzen diren autore eta pertsonaien hautaketa islatzen baita.

3.2. Eponimia
Eponimia baliabide linguistiko sotisfikatu bat da, eta, horren bidez, izen propio bat 

-adibidez, pertsona ospetsu batena- bestelako errealitate baten izendapen bihurtzen da, 

eta, horrekin, bere memoria betikotzen du muga biografikoetatik harago. Horrela, Amerikak 

Americo Vespucioren izena hartzen duenean, edo marxismoaz hitz egiten dugunean Karl 

Marxen pentsamendua aipatzeko, omenaldi bat ez ezik, jalkitze kulturalerako estrategia 

bat gorpuzten duen izendapen prozesu batean gaude: hizkuntza historiaren eta prestigio 

sozialaren artxibo bizia bihurtzen da.

Fenomeno zabal horren barruan, eponimia posliterarioa azaleratzen da, literaturak 

bere orrien babeslekua uzten du eta egunerokotasunean naturaltasunez txertatzen da. 

Kanonizatutako pertsonaien eta egileen izenak adjektiboetan, erakundeetan, azpiegituretan, 

produktu komertzialetan eta beste errealitate material edo sinboliko batzuetan proiektatzen 

dira. Izendapenen joko honetan, literaturak bere testu-mugak gainditzen ditu eta memoria 

kolektiboari atxikitzen zaio, jendartean bere mundu eta egileen aztarna ezabaezina 

inprimatuz. Kasu batzuetan hitz literarioak gure hirien geografia sinbolikoari forma ematen 

dio eta, aldi berean, memoria partekatu baten oinarriak elikatzen ditu.

Euskal kulturaren paisaiak jabetze horien errepetorio bereziki adierazgarria eskaintzen 

du. Etxepare Institutua (“Etxepare Euskal Institutua”, 2025), adibidez, ez da hezkuntza 

entitate soila, baizik eta euskaraz inprimatutako lehen liburua idatzi zuen egilearen 

ondarea gorpuzten duen zaintzailea. Izena hizkuntzaren jarraikortasunaren bermatzaile 

eta ikur identitarioa da. Ildo beretik, literatura sari ugarik -Gabriel Aresti (“Bilboko Udaleko 

Webgunea”, 2025b) edo Blas de Otero (“Bilboko Udaleko Webgunea”, 2025a) bezalako 

idazleen izenpean- ospe sinbolikoa ematen diete ahots berriei, eta autore zaharrek 

belaunaldi berriengan duten garrantziaren indarra ziurtatzen dute. Bilbon, Unamuno 

Institutua (“Unamuno Institutua”, 2017) eta Iparragirre Ikastola (“Iparragarri Ikastola”, 2025); 

eta Zarautzen, Xabier Lizardi Institutua (Eusko Jaurlaritza, d.g.), literatura oroimenaren 

benetako zaindari bihurtzen dira, idazle horien ondarea datozen belaunaldietan ereiten 

dutelarik.

Eponimiaren esparrua unibertsitatera ere hedatzen da Mikel Laboa Katedraren 

sorrerarekin (Barinagarrementeria, 2019). Katedrak kantautorearen arrasto eraldatzailea 

luzatzen du eta haren lanari buruzko ikerketa legitimatzen duen espazio akademikoa ere 

bada. Azkenik, eponimia ehungintzaren kontsumoaren eremura iristen da, Lauaxeta gogora 

ekartzen duten kamiseten kasua dugu adibide, haietan mungitarraren bertso famatuak 

(“Dana emon biar yako matte dan azkatazunari”) askatasunaren eta erresistentziaren ikur 

gisa agertzen dira (“Puntutan”, 2025).

Hala ere, adierazpen horiek kanonera garamatzate ezinbestean. Tradizioan 

oinarritutako izenek bakarrik -eta, beraz, zilegitasun kulturalekoek- lortzen dute hain 

desberdinak diren errealitateak birbataiatzeko behar den indar sinbolikoa. Eponimia 

posliterarioa, beraz, berrinskripzio kanonikoaren mekanismo gisa agertzen da: autore 

aitortuen autoritatea indartzen du, haien kapital sinbolikoa edo prestigioa bermatzen du 

eta hiritarren egunerokotasunean txertatzen ditu, ia azpikoz gora. Horrela, literaturak, 

kaleak, etxeko gelak eta ikasgelak bereganatzen ditu -nahiz eta ertzeetara baztertua 

dirudien-, protagonisten historia errotulu, fatxada eta objektuetan ageri dela. Horregatik, 

esan daiteke eponimia fenomenoa ahanzturari eusten dion eta literatura, oroimena, ohitura 

eta paisaia, identitate partekatu bihurtzea lortzen duen estrategia dela.

Artikulu honen bitartez, literatur kritikan aipagai den fenomeno moderno baten 

berri eman nahi izan dugu, hau da, erabilera posliterarioaren berri. Eta horren adibideak 

jartzearekin batera, euskal kulturan eta literaturan Identifikatu ahal izan ditugun ereduen 

berri eman ere bai. Hartara, euskal eremuan aplikagarria dela demostratu eta euskal 

kulturaren eboluzioa, usu inguruko kulturena baino oztopatuagoa, eredu honetan kultura 

hegemonikoenen bide beretik doala demostratu.

Bestalde, erabilera posliterarioaren inguruan hausnartu duten adituen proposamenak 

ekartzearekin batera, haien mamia azaltzen saiatu gara, etorkizuneko ikerketetan baliagarri 

izan dadin.

3.3. Esloganizazioa
Esloganizazioa autore baten identitatea edo lanaren izaera testu zati edo aipu labur 

baten bitartez adieraztean datza. Orokorrean esaldi ezagun eta esanguratsuak izan ohi 

dira esloganetan erabiltzen direnak eta logoizazioarekin batera, literaturarekin zerikusia 

duen hitzezko eta irudi bisual bidezko sorkuntza gehiago egitea ahalbidetzen du.

Branding fenomenoaren barruan, bi osagarri daude. Lehenik eta behin, Identitate bisualaren 

menpean ematen den esloganizazioa irudi baten bitartez sortutako identitate korporatiboa da. 

Fenomeno hau ez da soilik produktu eta marketan aurkitzen, instituzio, herrialde, mugimendu 

kultural edo sozialetan eta pertsonetan (politikoak, kirolariak, artistak, influencer-ak ere aurki 

dezakegu. Bigarrenik, hitzezko identitatearekin zerikusia duen esloganizazioa marka baten 

hizkuntza irudikatzen eta identifikatzen laguntzen duten elementuek osatzen dute, beste 

marketatik bereizi ahal izateko. Oinarrizko elementuak izena, eslogana, esaldi edo errima 

ospetsuak eta markari lotutako kontakizun eta istorioen erabilera dira, hau da, mito identitarioak. 

Sarritan markek erabiltzen dituzten irudi, tipografia edo esloganen iturria literatura izan ohi da, 

espainian adibide bezala dugu Quesos Gran Capitán gazta ekoizleak Lazarillo de Tormes-eko 

pertsonaiak erabiliaz ekoizturiko iragarkia (Gran Capitán - Lazarillo de Tormes, 2017).

Esloganizazioa toki askotan aurkitu daitekeela esanda, Euskal Herrian bertan ere 

adibide desberdinak daude, besteak beste: Lauaxetaren kamiseta. Esteban Urkiaga, 

Lauaxeta bezala ezagutzen den poetaren esaldi adierazgarriena dago bertan idatzita: 

“Dana emon biar yako matte dan azkatazunari” (Auñamendi entziklopedia, online). Bestalde, 

alderdi politikoek ere literaturaren esloganizazioan parte hartu dute, kasurako EHBilduk 

2018an abiatu zuen Bizitza da handiena kanpaina. Eslogan hori herri  mugimendu bati 

izena emateko eman zitzaion, herria zapaltzen duen orori aurre egin eta boterea eraikitzen 

jarraitzeko (Gutierrez, 2018), baina

4. ONDORIOAK

